
ᖃᓄᐃᔾᔪᓯᐅᓯᒪᔪᑦ:  
 
ᔮᓐᓄᐊᕆ 2007ᖑᑎᓪᓗᒍ, ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦᑕ (DFO) ᖃᐅᔨᓴᕐᑎᒻᒪᕆᖏᑦ 
ᑐᓴᕐᑎᑦᓯᒋᐊᔪᒻᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ (NWMB) ᒫᓐᓇᕋᑖᖅ 
ᖃᐅᔨᓴᕐᑕᐅᓚᐅᕐᑐᓂᒃ ᐅᑭᐅᑕᖅᑑᑉ ᐅᖅᑯᐊᓂ (EA) ᐊᕐᕕᓂᒃ, ᐊᒻᒪ ᓯᕗᓪᓕᖅᐹᖅᓯᐅᑎᓂᒃ 
ᐅᖃᐅᔾᔨᒋᐊᕆᓪᓗᑎᒃ ᐱᓗᐊᑦᑕᐃᓕᓯᓐᓈᑦ ᐊᕐᕕᓂᐊᕈᓐᓇᕐᓂᕐᒥᑦ ᑖᒃᑯᓇᓐᖓᑦ.  ᑖᒃᑯᐊ 
ᐅᖃᐅᔾᔨᒋᐊᕈᑏᑦ ᓯᕗᓪᓕᖅᐹᖅᓯᐅᑕᐅᓂᕋᕐᑕᐅᕗᑦ ᐅᐱᓐᓇᕋᓂ ᖃᖓᑕᓲᒃᑯᑦ ᐊᕐᕕᓂᒃ 
ᓈᓴᕐᑕᐅᔪᒥᓂᕐᓂᑦ ᕿᒥᕐᕈᑲᓐᓂᕐᓂᖅ, ᐊᑐᖁᔭᐅᓯᒪᔪᖅ ᖃᐅᔨᓴᕐᑎᒻᒪᕇᑦ ᑲᑎᒪᔨᕋᓛᖏᓐᓄᑦ (IWC) ᔫᓂ 
2006ᖑᑎᓪᓗᒍ, ᓱᓕ ᐱᒋᐊᕐᑕᐅᓚᐅᓐᖏᒻᒪᑦ.  ᐊᕐᕕᓂᒃ ᓈᓴᐃᓂᐅᓚᐅᕐᑐᒧᑦ ᑎᑎᖅᑲᕐᑕᖏᑦ 
ᕿᒥᕐᕈᐊᕐᑕᐅᒃᑲᓐᓂᓚᐅᕐᖓᑕ ᖃᐅᔨᓴᕐᑕᐅᔪᒥᓃᑦ ᐋᒍᓯᒥᒃ ᐅᒃᑑᕝᕙ  2007ᒧᑦ, ᐊᒻᒪ ᕿᒥᕐᕈᔭᐅᓪᓗᑎᒃ 
ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑦᑕ ᐳᐃᔨᓂᒃ ᖃᐅᔨᓴᕐᑏᑦ ᑲᑎᒪᔨᕋᓛᖏᓐᓄᑦ (NMMPRC) ᓄᕕᒻᒪ 
2007ᖑᑎᓪᓗᒍ.  
 
ᑎᓯᒻᒪ 2007ᖑᑎᓪᓗᒍ, ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦ ᐅᖃᐅᔾᔨᒋᐊᕆᓚᐅᕐᐳᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᔨᖏᓐᓂᑦ ᑕᐃᒫᒃ ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑦᑕ ᐳᐃᔨᓂᒃ ᖃᐅᔨᓴᕐᑏᑦ 
ᑲᑎᒪᔨᕋᓛᖏᑦ ᓈᒻᒪᒃᓴᕐᓯᒪᒻᒪᑕ ᑕᒪᒃᑭᕐᑐᒋᑦ ᐋᖅᑭᒋᐊᕐᑕᐅᓯᒫᕐᔪᒃᑐᑦ ᐅᓄᕐᓂᖏᓐᓂᒃ ᒥᒃᓴᐅᓴᓯᒪᔪᑦ 
ᖃᓂᒋᔮᓃᒋᐊᖏᑦ 14,400 ᐅᖅᑯᕐᒥᐅᑦ ᐅᑭᐅᖅᑕᖅᑐᖓᑕ ᐊᕐᕕᖁᑎᖏᑦ.  ᑲᓇᑕᐅᑉ 
ᐃᒪᕐᒥᐅᑕᓕᕆᔨᒃᑯᖏᑦ ᐅᔾᔨᕈᓱᓚᐅᕐᑐᑦ ᑕᐃᒫᒃ, ᓯᕕᑐᔪᒥᒃ ᓇᓗᓈᕿᓂᖓᓄᑦ ᐋᖅᑭᒋᐊᕈᑕᐅᓚᐅᕐᑐᑦ 
ᐅᓄᕐᓂᖏᓐᓄᑦ ᐊᕐᕖᑦ (95% CI 4811-43105) ᐊᑲᐅᓂᕐᓴᐅᒐᔭᕆᐊᖓ ᑲᓇᑕᒥᐅᑦ ᐅᑕᖅᑭᑉᐸᑕ 
ᓯᓚᕐᔪᐊᕐᒥ ᖃᐅᔨᓴᕐᑎᒻᒪᕆᓐᓂᒃ ᐅᑭᐅᖅᑕᖅᑑᑉ ᐅᖅᑯᕐᒥᐅᑦ ᐊᕐᕕᖏᓐᓂᒃ ᖃᐅᔨᓴᕈᑎᒥᓂᕐᓂᑦ 
ᕿᒥᕐᕈᓚᐅᕐᑎᓪᓗᒋᑦ ᐋᖅᑮᓚᐅᓐᖏᓐᓂᖏᓐᓂ ᐃᓕᑕᕆᔭᐅᓯᒪᔪᒥᒃ ᖃᓄᑎᒋ ᐊᕐᕕᓂᐊᕐᑎᒋᔪᓐᓇᕐᒪᖔᑕ 
(PBR).  ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦ ᐊᑐᓕᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᕿᓚᒥᑲᐃᓐᓇᕐᒧᑦ ᓱᓕ ᐋᖅᑭᒃᓯᖃᑦᑕᖁᓪᓗᒋᑦ ᑲᑎᓪᓗᒋᑦ ᐊᕐᕕᑕᐅᔪᓐᓇᕐᑐᓂᒃ (ᐊᕐᕌᒍᒧᑦ ᒪᕐᕉᓄᓪᓘᓐᓃᑦ) 
ᐊᒻᒪ ᐅᑕᖅᑭᑲᐃᓐᓇᕐᓗᒋᑦ ᓯᓚᕐᔪᐊᒥ ᕿᓚᓗᒐᓕᕆᓂᕐᒧᑦ ᖃᐅᔨᓴᕐᑎᒻᒪᕇᑦ ᑲᑎᒪᔨᖏᑦ 
ᐋᖅᑮᓚᐅᓐᖏᓐᓂᖏᓐᓂ ᐊᕐᕌᒍᑕᒫᑦ ᑰᑕᕆᔭᐅᒐᔭᕐᑐᓂᒃ ᐊᕗᖓᑲᓪᓚᒃ ᓯᕗᓂᒃᑎᓐᓄᑦ ᐅᑭᐅᑕᖅᑑᑉ 
ᐅᖅᑯᐊᓂ ᐊᕐᕕᑕᐅᔪᓐᓇᕐᑐᓂᒃ.     



 
ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑦᑕ ᖃᐅᔨᓴᕐᑎᒻᒪᕆᖏᑦ ᒫᓐᓇᕋᑖᖅ ᕿᒥᕐᕈᔭᒥᓐᓂᒃ ᐱᔭᕇᕐᓯᓚᐅᕐᖓᑕ 
ᐅᑭᐅᑕᖅᑑᑉ ᐅᖅᑯᐊᓂ ᐊᕐᕖᑦ ᐅᓄᕐᓂᖏᓐᓂᒃ ᓈᓴᐃᓂᐅᓚᐅᕐᑐᓂᒃ (ᑕᑯᓗᒋᑦ ᐱᖃᓯᐅᔾᔭᐅᓯᒪᔪᑦ 
ᖃᐅᔨᓴᕐᑎᒻᒪᕇᑦ ᐅᓂᒃᑳᖏᑦ 2007/053).  ᕿᒥᕐᕈᓂᖏᑦ ᐱᖃᓯᐅᔾᔨᓯᒪᔪᑦ ᒥᒃᓴᐅᓴᔭᐅᓯᒪᔪᓂᒃ 
ᖃᓄᑎᒋ ᐃᓄᐃᑦ ᐊᕐᕕᓂᐊᕈᓐᓇᕐᒪᖔᑕ ᑕᕝᕙᑦᓴᐃᓐᓇᖅ ᐱᓗᐊᑦᑕᐃᓕᓯᓐᓈᑦ ᐊᖑᒻᒪᑎᔪᓐᓇᕐᓂᐊᕐᒪᑕ 
ᐅᑎᖅᐸᓪᓕᐊᑎᑕᐅᓂᖏᓐᓄᑦ.  ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦ ᓈᓴᐃᓚᐅᕐᑐᑦ ᐊᑐᖅᑐᑎᒃ 
ᒥᒃᓴᐅᓴᒍᑕᐅᓲᓂᒃ ᓈᓴᐅᑎᒃᑯᑦ ᓯᓚᕐᔪᐊᕐᒥ ᖃᐅᔨᓴᕐᑎᒻᒪᕇᑦ ᑲᑎᑎᕆᔾᔪᑎᖏᓐᓂᒃ ᑕᐃᔭᐃᓪᓗᑎᒃ 
ᐆᒪᔪᕐᑕᐅᑐᐃᓐᓇᕆᐊᓖᑦ (PBR). ᐆᒪᔪᕐᑕᐅᑐᐃᓐᓇᕆᐊᓖᑦ ᐃᓱᒪᒃᓴᕐᓯᐅᕈᑕᐅᕙᒃᑐᑦ ᐃᓄᓐᓄᑦ ᑭᓯᐊᓂ 
ᐊᕐᕕᑕᐅᕙᒃᑐᓂᒃ, ᐊᕖᑦ ᐊᖑᔭᐅᓇᓱᒃᑎᓪᓗᒋᑦ (ᐱᖃᓯᐅᔾᔭᐅᓪᓗᑎᒃ ᐃᑭᓕᕐᑕᑦ ᐊᓐᓇᐃᔭᐅᔪᓪᓗ), 
ᓄᓗᐊᕐᑎᖃᓯᐅᑎᑳᓪᓚᓐᓂᑯᑦ, ᐅᒥᐊᕐᔪᐊᓄᑦ ᐊᐳᖅᑕᑦ, ᐊᓯᖏᓪᓗ.  ᐆᒪᔪᕐᑕᐅᑐᐃᓐᓇᕆᐊᓖᑦ 
ᐱᖃᓯᐅᔾᔨᓯᒪᓐᖏᑦᑐᑦ ᐊᕐᕕᑕᐅᔪᒥᓂᕐᓂᑦ ᐋᕐᓗᓄᑦ, ᐅᕝᕙᓘᓐᓃᑦ ᐃᒻᒥᓂᒃ ᑐᖁᓂᑯᑦ.    
 
ᐱᔾᔪᑎᒋᓪᓗᒋᓪᓕ ᐅᑭᐅᑕᖅᑑᑉ ᐅᖅᑯᐊᓂ ᐊᕐᕖᑦ, ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑦᑕ ᖃᐅᔨᓴᕐᑎᒻᒪᕆᖏᑦᑕ 
ᐅᓂᒃᑳᖏᓐᓂ ᐃᓱᒪᓯᒪᔪᑦ ᐆᒪᔪᕐᑕᐅᔪᓐᓇᑐᐃᓐᓇᕆᐊᓖᑦ 18ᓂᒃ ᐊᕐᕕᓂᒃ, ᑕᒪᐃᓐᓂᓕᒫᑦᓯᐊᖅ 
ᐃᓄᓐᓄᑦ ᑐᖁᑕᐅᔪᓐᓇᕐᑐᑦ, ᐊᑐᓕᖁᔭᐅᕗᖅ ᐅᑭᐅᑕᖅᑑᑉ ᐅᖅᑯᐊᓂ ᐊᕐᕕᑕᐅᔪᓐᓇᕐᓗᑎᒃ ᒫᓐᓇᒃᑯᑦ.  
ᐅᓂᒃᑳᖅ ᐅᖃᖅᓯᒪᔪᖅ "ᓯᕕᑐᓂᖓᓄᑦ ᓇᓗᓈᕿᓂᖓ, ᒫᓐᓇᓂᓴᑦ ᐊᕐᕙᓂᐊᕐᑏᓪᓗ ᓂᐅᕐᕈᑎᒃᓴᒧᑦ 
ᐊᕐᕙᓐᓂᐊᓚᐅᕐᑎᓐᓇᒋᑦ ᓈᓴᐅᑎᖏᑦ ᖃᐅᔨᒪᓐᖏᒧᑦ, ᐊᑐᓕᖁᔭᐅᕗᖅ ᐱᓗᑦᑕᐃᓕᖁᓪᓗᒋᑦ (i.e. FR = 
0.1, PBR = 18) ᐃᓱᒪᒃᓴᖅᓯᐅᕈᑎᐅᓕᕐᐸᑕ ᐊᐅᓚᑦᓯᔾᔪᑎᒃᓴᓄᑦ ᑖᒃᑯᐊ ᐊᕐᕕᑕᐅᔪᓐᓇᕐᑐᑦ 
ᐱᔾᔪᑎᒋᓪᓗᒋᑦ ᓇᓗᓇᐃᕋᓱᓐᓂᖏᓐᓂ ᐊᒥᓲᓂᕐᓴᓂᒃ ᐊᕐᕕᕐᑐᖃᕈᓐᓇᕋᔭᕆᐊᖓ PBR.”  
ᐊᓯᔾᔨᐸᓪᓕᐊᔪᑦ ᐅᑭᐅᑕᖅᑑᑉ ᐊᕙᑎᐊᓂ (ᓲᕐᓗ, ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ ᐱᔾᔪᑎᐅᔪᑦ) ᐃᒻᒪᖃ 
ᐃᓱᒪᒋᔭᐅᖃᓯᐅᔾᔭᐅᒋᐊᓖᑦ ᐊᑦᑕᕈᓱᓪᓗᑎᒃ ᐊᐅᓚᑦᓯᔾᔪᑎᐅᖁᓪᓗᒋᑦ ᐅᑭᐅᑕᖅᑑᑉ ᐅᖅᑯᐊᓂ 
ᐊᕐᕕᖁᑎᖏᓐᓂᒃ.      
 
ᐊᕐᕖᑦ ᐅᑎᖅᑕᖅᑎᐅᒻᒪᑕ ᓂᕿᑦᓴᕐᓯᐅᕐᕕᒥᓐᓄᑦ ᐊᒻᒪ ᐅᑭᐅᑕᖅᑑᑉ ᐅᖅᑯᐊᓂ ᐊᕐᕖᑦ 
ᐊᕐᕙᓂᐊᕐᑕᐅᓲᖑᒻᒪᑕ ᓄᓇᕗᒻᒥᐅᓄᑦ, ᓄᓇᕕᒻᒥᐅᓄᑦ, ᐊᒻᒪ ᐊᑯᑭᑦᑐᕐᒥᐅᓄᑦ.  ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᑦᑕ ᐆᒪᔪᓕᕆᓂᕐᒧᑦ ᐊᑐᐊᒐᕐᓂᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ (WPAC) ᐊᑐᓕᖁᔨᓯᒪᔪᑦ ᐱᖓᓱᓂᒃ 
ᐊᕐᕕᕈᓐᓇᖁᓪᓗᒋᑦ ᐊᕐᕌᒍᑕᒫᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐊᖑᒻᒪᑎᔪᓐᓇᓚᖓᒻᒪᑕ ᐃᓄᐃᑦ 
ᐱᔪᒪᔭᖏᓐᓂᒃ (WPACᑯᑦ ᐱᖁᔨᕗᖔᕈᑎᒥᓂᖓᑦ #WPAC 07-NOV-002). ᓄᓇᕕᒻᒥᐅᑦ ᐃᓄᐃᑦ 
ᑐᒃᓯᕋᕐᓯᒪᔪᑦ ᐊᑕᐅᓯᕐᒥᑦ ᐊᕐᕕᒍᒪᓂᕋᕐᑐᑎᒃ 2008ᒥ.   ᔫᓂ 2007ᒥ, ᓯᓚᕐᔪᐊᒥ ᕿᓚᓗᒐᓕᕆᔩᑦ 
ᑲᑎᒪᔨᖏᑦ ᑐᓂᓯᓚᐅᕐᑐᑦ ᐊᑯᑭᑦᑐᕐᒥᐅᓂᒃ ᒪᕐᕉᓐᓂᒃ ᐊᕐᕙᓂᐊᕈᓐᓇᕐᓂᕋᕐᑕᐅᓪᓗᑎᒃ/ᐊᕐᕌᒍᑕᒫᑦ 
ᐊᕐᕌᒍᖏᓐᓂ 2008ᒥᒃ 2012ᒧᑦ ᐊᕐᕌᒍᑕᒫᑦ ᕿᒥᕐᕈᔭᐅᕙᓪᓗᑎᒃ.  ᒫᓐᓇ ᐱᔭᐅᔪᓐᓇᑐᐃᓐᓇᕆᐊᑦᓖᑦ 
(n=6) ᓄᓇᕗᒻᒥᐅᓄᑦ, ᓄᓇᕕᒻᒥᐅᓄᑦ ᐊᑯᑭᑦᑐᕐᒥᐅᓄᓪᓗ, ᐱᖃᓯᐅᔾᔭᐅᓪᓗᑎᒃ ᒫᓐᓇᓂᓴᕐᓄᑦ ᐊᕖᑦ 
ᓈᓴᕐᑕᐅᓯᒪᓂᖏᓐᓄᑦ ᑐᖁᕋᕐᐸᒃᑐᑦ ᐃᓄᓐᓅᖏᑦᑐᖅ (ᓲᕐᓗ ᓄᓗᐊᕐᑎᓯᒪᔪᑦ), ᑐᖔᓃᒻᒪᑕ 
ᐆᒪᔪᕐᑕᐅᔪᓐᓇᑐᐃᓐᓇᕆᐊᓖᑦ 18. 
 
ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦᑕ ᖃᐅᔨᓴᕐᑎᒻᒪᕆᖏᑦ ᐅᓂᒃᑳᖃᓛᕐᑐᑦ ᒫᓐᓇᓂᓴᐅᓂᕐᐹᓂᒃ 
ᖃᐅᔨᓴᕐᑕᒥᓂᕐᓂᑦ ᓯᓚᕐᔪᐊᒥ ᕿᓚᓗᒐᓕᕆᔩᑦ ᖃᐅᔨᓴᕐᑎᒻᒪᕆᖏᑦᑕ ᑲᑎᒪᔨᖏᓐᓄᑦ ᐅᐱᕐᖔᖓᓂ 
2008.  ᓇᓗᓇᕐᑐᖅ ᓱᓕ ᐅᓄᕐᓯᒋᐊᕐᑕᐅᓂᖏᑦ ᒥᒃᓴᐅᓴᔭᐅᓯᒪᔪᑦ ᓯᓚᕐᔪᐊᕐᒥᐅᓄᑦ 
ᐃᑲᔪᕐᓱᖅᑕᐅᓂᐊᕋᓗᐊᕐᒪᖔᑕ.  ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᒻᒪᖃ 
ᐋᖅᑭᒃᓯᓯᒪᔪᒪᑐᐃᓐᓇᕆᐊᓖᑦ ᕿᓚᒥᑲᐃᓐᓇᕐᒧᑦ ᐊᕐᕕᑕᐅᔪᓐᓇᕋᔭᕐᑐᓂᒃ (ᐊᕐᕌᒍᓕᒫᒧᑦ ᒪᕐᕉᓄᓪᓘᓐᓃᑦ) 
ᐊᒻᒪ ᐅᑕᖅᑭᓗᑎᒃ ᐅᖃᐅᓯᒃᓴᖏᓐᓂᒃ ᓯᓚᕐᔪᐊᕐᒥ ᕿᓚᓗᒐᓕᕆᔩᑦ ᖃᐅᔨᓴᕐᑎᒻᒪᕆᖏᑦᑕ 



ᑲᑎᒪᔨᕐᔪᐊᖏᓐᓄᑦ ᐋᖅᑮᓚᐅᓐᖏᓐᓂᖏᓐᓂ ᐊᑯᓂᐅᓂᐊᕐᑐᒧᑦ ᐊᕐᕌᒍᑕᒫᑦ ᑰᑕᒃᓴᓂᒃ ᐅᑭᐅᖅᑕᖅᑑᑉ 
ᐅᖅᑯᐊᓂ ᐊᕐᕕᑕᐅᔪᓐᓇᕐᑐᓂᒃ.  ᑖᓐᓇ ᐊᑐᖅᑕᐅᒃᐸᑦ ᑲᑎᒪᔩᑦ ᐱᕕᖃᒃᑲᓐᓂᕈᓐᓇᕐᓂᐊᕐᒃᖓᑕ 
ᐃᓱᒪᒃᓴᖅᓯᐅᕈᑎᖃᕐᓂᕐᒥᑦ ᖃᓄᖅ ᐊᕐᕕᓂᐊᕐᓂᐅᕙᒃᑐᖅ ᐋᖅᑭᒃᓯᒪᔪᒃᓴᐅᒻᒪᖔᑦ (ᓲᕐᓗ, ᐃᓐᓇᓪᓚᕇᑦ/ 
ᐱᕈᕇᕐᓯᒪᓐᖏᑦᑐᑦ) ᓄᓇᕗᑦᒥ.  ᑕᕝᕙᑦᓴᐃᓐᓇᕐᓗ, ᖃᐅᔨᓴᐃᓐᓇᕐᓂᐊᕐᖓᑕ ᐊᖅᑲᐅᒪᕙᓐᓂᖏᑦ 
ᑐᑭᓯᔭᐅᓇᓱᐊᓪᓚᕆᓪᓗᑎᒃ ᒥᒃᓴᐅᓴᒍᑕᐅᕙᒻᒪᑕ ᐅᓄᕐᓂᖏᓐᓂᒃ.    
 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᒪᑐᐃᓐᓇᕆᐊᓖᑦ ᐱᐅᓂᖏᓐᓂᒃ 
ᐱᐅᓐᖏᓂᖏᓐᓂᓪᓗ ᖃᓄᐃᒻᒪᑦ ᐅᓄᕐᑐᓂᒃ ᐊᒥᓱᕈᑳᓪᓚᒃᐸᑕ ᐊᕐᕕᑕᐅᔪᓐᓇᕐᑐᑦ ᑲᑎᓪᓗᒋᑦ 
ᐅᓄᕐᓂᖏᓐᓂᒃ.  ᑲᓇᑕᐅᑉ ᓄᓇᖃᖅᑳᕐᓯᒪᔪᖁᑎᖏᑦᑕ ᐊᖑᓇᓱᒃᐸᓐᓂᖏᑦ ᐊᖏᔫᑎᓂᒃ ᕿᓚᓗᒐᕐᓂᑦ 
ᐃᓱᒫᓗᒋᔭᐅᓚᐅᕐᓯᒪᓐᖏᑦᑑᒐᓗᐊᖅ ᓯᓚᕐᔪᐊᕐᒥ ᕿᓚᓗᒐᓕᕆᔩᑦ ᖃᐅᔨᓴᕐᑎᒻᒪᕆᖏᑦᑕ 
ᑲᑎᒪᔨᕐᔪᐊᖏᓐᓄᑦ ᐅᐱᓐᓇᕋᓂ ᐊᕐᕕᑕᐅᒐᔭᕐᑐᑦ ᒥᑭᑦᑑᓂᕋᕐᑕᐅᒻᒪᑕ.  ᑕᕝᕙᓐᖓᑳᓪᓚᒃ 
ᐅᓄᓗᐊᑳᓪᓚᓪᓗᑎᓪᓗ ᑲᓇᑕᒥ ᐊᕐᕕᑕᐅᔪᓐᓇᕐᑐᑦ ᑰᑕᖏᑦ ᐅᔾᔨᕆᔭᐅᓗᐊᓕᑳᓪᓚᒍᓐᓇᕐᖓᑦ 
ᑕᐃᒪᐃᖁᓐᖏᒃᑲᓗᐊᕐᑐᒋᑦ ᓯᓚᕐᔪᐊᒥ ᕿᓚᓗᒐᓕᕆᔩᑦ ᑲᑎᒪᔨᖏᑦ ᐊᒻᒪ ᐃᒻᒪᖃ 
ᐱᒋᐊᕐᑎᑦᓯᑐᐃᓐᓇᕆᐊᓖᑦ ᒥᐊᓕᒐᐃᑦ ᓄᓇᖓᓐᓂᕐᒥᐅᓂᑦ ᓄᖅᑲᑎᑦᓯᓇᓱᓐᓂᕐᒥᑦ ᐊᕐᕕᑕᐅᔪᓐᓇᕐᑐᓂᒃ 
ᑲᓇᑕᒥᐅᓂᒃ.   
  
ᐊᕐᕕᑕᐅᔪᓐᓇᕐᑐᑦ ᓄᓇᔪᑦᒥᐅᓄᑦ ᓄᓇᕕᒻᒥᐅᓄᓪᓗ ᐅᓄᕐᓂᖏᑦ ᒥᓂᔅᑕᐅᑉ ᑲᒪᒋᒻᒪᒍ.  ᑲᓇᑕᐅᑉ 
ᐃᒪᕐᒥᐅᑕᓕᕆᔨᒃᑯᖏᑦ ᐋᖅᑮᖁᔨᖔᕋᓗᐊᕐᖓᑕ ᐊᕐᕕᑕᐅᔪᓐᓇᕐᑐᑦ ᐊᕕᑦᑕᐅᑦᓯᐊᕐᓗᑎᒃ ᓄᓇᕗᑦᒥᐅᓄᑦ 
ᓄᓇᕕᒻᒥᐅᓄᓪᓗ.     
  
ᐅᖃᖃᑎᐅᓯᒪᔪᑦ: ᐸ. ᕼᐊᓐᑦ, ᑭ. ᐱᐊᓕ, ᑭ. ᐱᓱᕐ, ᓚ. ᐳᔅᑦᒪ, ᑲ. ᒫᑎᓐ, ᕼ. ᑭᓖᑐᕐ, ᐃ, ᑰᑦᓱ, ᑎ. 
ᒋᓕᔅ.    
 
ᐊᑐᓕᖁᔭᐅᔪᖅ: ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᖁᓪᓗᒋᑦ ᖃᐅᔨᓴᕐᑎᒻᒪᕇᑦ 
ᐅᖃᐅᔾᔨᒋᐊᕈᑎᖏᑦᑕ ᐅᓂᒃᑳᖏᓐᓂᒃ ᖃᐅᔨᓴᕐᑕᐅᓚᐅᕐᑐᓂᒃ ᐅᑭᐅᑕᖅᑑᖕ ᐅᖅᑯᐊᓂ ᐊᕐᕕᓂᒃ (SAR 
2007/053) ᐊᒻᒪ ᐃᓱᒪᒃᓴᖅᓯᐅᕈᑎᖃᖔᖁᓪᓗᒋᑦ ᕿᓚᒥᑲᐃᓐᓇᕐᒧᑦ ᐊᕐᕕᓂᐊᕐᑕᐅᔪᓐᓇᕐᑐᓂᒃ 
ᑲᑎᑕᐅᓗᑎᒃ ᐅᑭᐅᑕᖅᑑᑉ ᐅᖅᑯᐊᓂ ᐊᕐᕕᓂᒃ ᐱᔭᐅᔪᓐᓇᕐᑐᑦ (ᐊᕐᕌᒍᓕᒫᒧᑦ ᒪᕐᕉᓄᓪᓘᓐᓃᑦ) 
ᑐᓴᕐᑎᑕᐅᓇᓱᓐᓂᑎᓐᓂ ᐅᖃᐅᓯᒃᓴᖏᓐᓂᒃ ᓯᓚᕐᔪᐊᕐᒥ ᕿᓚᓗᒐᓕᕆᔩᑦ ᖃᐅᔨᓴᕐᑎᒻᒪᕆᖏᑦᑕ 
ᑲᑎᒪᔨᕐᔪᐊᖏᓐᓂᑦ ᐋᖅᑮᓚᐅᓐᖏᓐᓂᖏᓐᓂ ᐊᑯᓂᐅᓂᐊᕐᑐᒧᑦ ᐊᕐᕌᒍᑕᒫᑦ ᐊᕐᕕᓂᐊᕈᓐᓇᕐᑏᑦ 
ᑰᑕᖏᓐᓂᒃ ᐅᑭᐅᑕᖅᑑᑉ ᐅᖅᑯᐊᓂ ᐊᕐᕕᑕᐅᔪᓐᓇᕐᑐᓂᒃ.     
 
ᐋᖅᑭᒃᓱᐃᔪᖅ ᐅᓂᒃᑳᓂᒃ: 
 
ᐸ. ᕼᐊᓪ ᐊᒻᒪ ᓯ. ᕌᒻᐳᒡ  
 
 
ᐅᓪᓗᖓ:  ᕕᕝᕗᐊᕆ 25, 2008 


